
ACTA  DA  SESIÓN  ORDINARIA  DO  PLENO  DA  CORPORACIÓN  DO
CONCELLO DE VALDOVIÑO, CELEBRADA EN DATA DOUS DE OUTUBRO
DE DOUS MIL VINTE E CINCO

Expediente: 2025/G010/000012

Valdoviño, 2 de outubro de 2025
Hora: 20:00
Lugar: Salón de Sesións da Casa do Concello
Primeira convocatoria 
Celebración sesión ordinaria, previa convocatoria, emitido o decreto 611/2025 de 29 de
setembro de 2025, para a que se reúnen baixo a Presidencia do Sr. Alcalde, don Alberto
González Fernández, os/as concelleiros/as: 

PSdeG- PSOE: 
Alcalde
Rosa Ana García López
Sergio Saavedra Gutiérrez 
Benito Manuel Vega Fernández
Germán Gómez Senra
Tamara Sabín Caamaño
Alejandro Antonio Garcia Sousa

PP: 
Ana María Díaz López
Ana Ángeles Arroyo Pérez
Kristel Testa Ameneiros 

BNG:
Verónica Hermida García
Andrés Rodríguez Rodríguez

Non asiste por causas xustificadas: don Cristóbal Colón Leira do grupo PP.

Asistidos da secretaria municipal, dona Carlota González Navarro

Abre a sesión o Presidente vista a existencia de quorum, para entrar nos asuntos da Orde
do Día: 

I. PARTE DISPOSITIVA

1º.-  APROBACIÓN  SE  PROCEDE,  DOS  BORRADORES  DAS  ACTAS  DAS
SESIÓNS  ANTERIORES:  07.08.2025  (ORDINARIA)  E  04.09.2025
(ORDINARIA).-

O sr. Alcalde,  que preside a sesión, pregúntalles aos concelleiros se teñen que facer
algunha  observación  ás  devanditas  actas  do  07.08.2025  e  do  04.09.2025,  e  ao  non
facerse ningunha alegación, declara que as actas das sesións plenarias quedan aprobadas
sen ningunha obxección polo Pleno da Corporación (votación ordinaria e aprobada por
unanimidade dos asistentes á sesión).

CONTROL DE ACTIVIDADE DO PLENO

2º.-  DAR  CONTA  DA  APROBACIÓN  E  RENDICION  DAS  LIÑAS  
FUNDAMENTAIS DO PRESUPOSTO 2025/2026.- 

Visto o xustificante da remisión da aprobación e rendición das liñas fundamentais do
presuposto  2025/2026  á  Subdirección  Xeral  de  Coordinación  da  Información
Económico-Financiera  do Ministerio de Facenda.

O Pleno da Corporación tomou razón do informado.

3º.-  DAR CONTA DE DECRETOS DA ALCALDÍA EMITIDOS NO MES DE
SETEMBRO DE 2025.-

Dáse conta ao Pleno, en virtude do artigo 42 do R.D. lexislativo 2568/86 do 28 de
novembro  polo  que  se  aproba  o  Regulamento  de  Organización,  Funcionamento  e
Réxime Xurídico das Entidades Locais,  dos decretos ditados no mes de setembro de
2025, que comprenden do número 540 ao 607 do ano 2025  aos efectos de control e
fiscalización dos órganos de goberno local, conforme ao previsto na Lei Reguladora das
Bases de Réxime Local. 
A documentación relativa a este asunto comprensiva de listado numerado e extracto do
asunto  entregouse  e  estivo  a  disposición  dos/as  concelleiros/as  con  anterioridade  á
sesión plenaria. 

Os/as concelleiros/as tomaron coñecemento das resolucións da Alcaldía.

FORA DA ORDE DO DIA

En votación ordinaria e por unanimidade dos seus membros (coa abstención do PP)
apróbase a inclusión da orde do día do Manifesto do PSdeG-PSOE en apoio ao Pobo
Palestino e a favor da Paz en Gaza, trala detención da flotilla humanitaria na madrugada
de hoxe.

.-MOCIÓN QUE PRESENTA O GRUPO SOCIALISTA DO CONCELLO DE
VALDOVIÑO EN APOIO AO POBO PALESTINO E A FAVOR DA PAZ EN
GAZA.-

“De acordo co previsto no Regulamento de Organización,  Funcionamento e Réxime
Xurídico  das  Entidades  Locais,  o  Grupo  Municipal  Socialista  deste  Concello  de
Valdoviñodesexa someter á consideración do Pleno a seguinte Moción.

EXPOSICIÓN DE MOTIVOS

O 7 de outubro de 2023, Hamás perpetrou un atentado terrorista en Israel que causou a
morte de máis de 1.200 persoas e o secuestro de 251 reféns —20 deles aínda con vida
—. Dende o primeiro momento, o Partido Socialista e o Goberno de España condenaron
enérxicamente estes ataques, esixindo a liberación inmediata e incondicional dos reféns,
e mantendo encontros coas familias das vítimas.

A resposta militar do Goberno de Israel derivou nunha campaña de destrución masiva e
desproporcionada  que,  tras  case  dous  anos,  afecta  principalmente  á  poboación  civil
palestina.  En  Gaza  rexístranse  máis  de  65.000 persoas  falecidas,  delas  case  18.500
nenos e nenas; máis de 159.000 feridos; e case dous millóns de persoas desprazadas,
moitas  delas  en repetidas  ocasións,  sen acceso garantido  a  alimentos,  auga  potable,
atención  médica  nin  refuxio  seguro.  En  Cisxordania,  os  ataques  de  colonos  ilegais
armados  provocaron  desprazamentos  forzosos,  mortes,  expropiacións  ilegais  e  a
expansión de asentamentos en territorios palestinos.

A  catástrofe  humanitaria  é  xa  innegable.  A  Clasificación  Integrada  de  Seguridade
Alimentaria (IPC) confirmou a primeira fame oficial na historia de Oriente Medio, con
medio  millón  de  persoas  en  fase  de  fame  (IPC-5)  e  máis  dun  millón  en  fase  de
emerxencia (IPC-4). A fame, a falta de auga e o colapso do sistema sanitario foron
utilizados como armas de guerra. Ademais, máis de 21.000 nenos adquiriron algunha
discapacidade dende o inicio do conflito.

As  violacións  do  Dereito  Internacional  e  do  Dereito  Internacional  Humanitario  son
sistemáticas. Foron atacados hospitais, escolas, universidades, instalacións de Nacións
Unidas  e  centros  de  culto.  Máis  de  230  xornalistas  e  máis  de  500  traballadores
humanitarios perderon a vida. O Tribunal Penal Internacional emitiu ordes de arresto
contra  dirixentes  de  Israel  e  de  Hamás  por  crimes  de  guerra  e  crimes  de  lesa
humanidade.  Pola  súa  banda,  o  Tribunal  Internacional  de  Xustiza  ditaminou  que  a
ocupación dos territorios palestinos é contraria  ao Dereito  Internacional  e que Israel
debe poñerlle fin de forma inmediata.

Neste  contexto,  España situouse á  vangarda da acción internacional  en defensa dos
dereitos humanos do pobo palestino e da solución de dous Estados, Israel e Palestina,
como única vía para unha paz xusta e duradeira. España foi dos primeiros países en

C
V
D
:
 
w
N
5
/
u
O
c
q
+
R
y
Y
N
n
+
3
k
p
/
o
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
C
a
r
l
o
t
a
 
G
o
n
z
á
l
e
z
 
N
a
v
a
r
r
o
 
 
(
F
E
C
H
A
:
 
0
6
/
1
0
/
2
0
2
5
 
1
2
:
4
9
:
0
0
)
 
,
 
 
A
l
b
e
r
t
o
 
G
o
n
z
á
l
e
z
 
F
e
r
n
á
n
d
e
z
 
 
(
F
E
C
H
A
:
 
0
6
/
1
0
/
2
0
2
5
 
1
3
:
1
5
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



acudir,  xunto  con  Suráfrica,  ao  Tribunal  Internacional  de  Xustiza  para  denunciar  a
situación en Gaza baixo o marco da Convención para a Prevención e a Sanción do
Delito de Xenocidio. En maio de 2024, o Goberno de España recoñeceu o Estado de
Palestina,  e  dende  entón  traballou  intensamente  para  sumar  apoios  internacionais,
liderando iniciativas diplomáticas na Unión Europea e Nacións Unidas.

España  demostrou  ser  o  país  do  mundo  que  máis  está  facendo  por  Palestina.  Nos
últimos dous anos, o noso país triplicou as súas achegas á Axencia de Nacións Unidas
para  os  Refuxiados  de  Palestina  (UNRWA),  convocou  a  Cimeira  Internacional  de
Madrid en maio  de 2025,  liderou propostas  no marco europeo e impulsou medidas
humanitarias e diplomáticas para deter a violencia, protexer a poboación civil e avanzar
cara á paz. Entre estas accións destacan a promoción de varias resolucións da ONU para
esixir o alto o fogo permanente, o apoio á acción do Tribunal Penal Internacional e do
Tribunal Internacional de Xustiza, o envío de axuda humanitaria a Gaza, a detención da
venda  de  equipamento  militar  a  Israel  e  a  creación  dunha  Alianza  Global  para
implementar a solución dos dous Estados. Tamén apoiamos á sociedade civil israelí que
está protestando nas rúas de Israel contra o goberno polo fin da guerra.

Neste contexto, no marco do Consello informal de Copenhague do 30 de agosto, que
reuniu aos ministros europeos, o ministro de Asuntos Exteriores de España propuxo un
Plan  de  Acción  Urxente  orientado  a  deter  a  violencia  e  protexer  a  poboación  civil
palestina. Este plan incluía medidas concretas como o embargo de venda de armas a
Israel;  o cumprimento das decisións do Tribunal de Xustiza da Unión Europea e do
Tribunal Internacional de Xustiza respecto ao comercio cos asentamentos; a aplicación
estrita das disposicións sobre dereitos humanos e dereito humanitario dentro do marco
de  cooperación  con  Israel,  o  que  implicaría  a  suspensión  inmediata  de  todos  os
programas  conxuntos;  a  suspensión  total  do  Acordo de  Asociación  con Israel  —xa
solicitado previamente polo Presidente do Goberno—; e o apoio activo á sociedade civil
que promove a paz e o diálogo.

Este último mes, o Consello de Ministros, en resposta ao xenocidio en Gaza e en apoio á
poboación palestina, acordou implementar nove medidas que anunciou o presidente do
Goberno,  Pedro  Sánchez,  a  principios  de  setembro.  Entre  estas  accións  destacan  a
aprobación urxente dun Real Decreto Lei que consolide xuridicamente o embargo de
armas  a  Israel,  establecendo  a  prohibición  legal  e  permanente  de  compra,  venda  e
transporte de armamento, munición e equipamento militar a ese país; a prohibición do
tránsito por portos españois de barcos que transporten combustibles destinados ás forzas
armadas israelís e a denegación de entrada ao espazo aéreo español a aeronaves estatais
con material de defensa para Israel; a restrición do acceso a territorio español de quen
participe no xenocidio, violacións de dereitos humanos ou crimes de guerra en Gaza; e a
prohibición de importación de produtos procedentes de asentamentos ilegais en Gaza e
Cisxordania,  así  como  a  limitación  de  servizos  consulares  a  cidadáns  españois
residentes neses asentamentos á mínima asistencia legalmente obrigatoria. Así mesmo,
refórzase o apoio á Autoridade Palestina mediante o incremento de efectivos na Misión
de Asistencia Fronteiriza da UE en Rafah e a implementación de novos proxectos de

colaboración  en  agricultura,  seguridade  alimentaria  e  asistencia  médica;  amplíase  a
contribución  española  á  UNRWA  con  10  millóns  de  euros  adicionais;  e  elévase  a
partida de axuda humanitaria e cooperación para Gaza ata acadar os 150 millóns de
euros en 2026.

No ámbito internacional, recentemente, o Parlamento Europeo aprobou unha resolución
histórica  sobre  “A  situación  en  Gaza:  fame,  liberación  de  reféns  e  avance  cara  á
solución  dos  dous  Estados”,  impulsada  baixo  o  liderado  do Grupo de  Socialistas  e
Demócratas  (S&D). Este  texto  insta  aos Estados Membros a recoñecer  o Estado de
Palestina e a adoptar medidas contundentes fronte ás violacións do dereito internacional
cometidas polo Goberno de Israel, reclamando un alto o fogo inmediato, a liberación de
todos os reféns e a entrega urxente de asistencia humanitaria. No seu discurso sobre o
Estado da Unión de 2025, a presidenta da Comisión Europea, Úrsula von der Leyen,
seguindo o liderado de España, condenou enérxicamente as accións do Goberno israelí
en Gaza, cualificando a situación de “inaceptable” e denunciando o uso da fame como
arma de guerra. Anunciou medidas por parte da Comisión como a suspensión parcial do
acordo comercial entre a UE e Israel, o bloqueo da asignación de fondos bilaterais e
propuxo sancións contra ministros israelís e colonos violentos, reforzando a necesidade
dunha resposta firme e coordinada a nivel europeo.

Así mesmo, a Comisión Internacional Independente de Investigación sobre os territorios
palestinos  ocupados,  establecida  polo  Consello  de  Dereitos  Humanos  da  ONU,
confirmou que Israel cometeu actos xenocidas contra a poboación de Gaza, baseados na
intención de destruír os palestinos mediante asasinatos, lesións graves, imposición de
condicións de vida destinadas á súa destrución e medidas que impiden a natalidade, en
violación da Convención para a Prevención e Sanción do Delito de Xenocidio de 1948.
Esta mesma Comisión sinalou que estes actos non son illados,  senón o resultado de
décadas de ocupación e represión sistemática.

Os concellos, como administracións máis próximas á cidadanía, non poden permanecer
indiferentes. A defensa da dignidade humana, o respecto ao Dereito Internacional, ao
Dereito Internacional Humanitario e a solidariedade con quen sofre son principios que
forman parte dos valores democráticos das nosas institucións.

Por todo isto,  o Grupo Socialista no Concello de Valdoviñosomete a votación a
seguinte MOCIÓN:

ACORDA:

1. Respaldar a posición do Goberno de España en defensa da paz, a Cimeira da
ONU sobre a solución de dous Estados e o respecto ao Dereito Internacional
Humanitario, recoñecendo a Palestina como Estado.

2. Reiterar a absoluta condena ao xenocidio e á ocupación ilegal de Israel en
Gaza  e  Cisxordania,  defendendo  as  resolucións  das  Nacións  Unidas  e  as
fronteiras do 67.

3. Esixir  ao  Goberno  de  Israel  activamente  o  alto  o  fogo inmediato  e
permanente.

4. Expresar  apoio  incondicional  á  liberación  de  todos  os  reféns e  mostrar
solidariedade coa sociedade civil democrática israelí que se manifesta en contra
das accións do seu Goberno en Gaza.

5. Condenar enérxicamente todos os actos terroristas perpetrados por Hamás,
incluídos os atentados do 7 de outubro de 2023 en Israel.

6. Apoiar  as  nove  medidas  anunciadas  polo  presidente  do  Goberno  e  o
ministro de Asuntos Exteriores, Unión Europea e Cooperación, no marco do
Consello de Ministros, que constitúen un paquete pioneiro de accións para deter
o  xenocidio  en  Gaza,  perseguir  aos  seus  responsables  e  apoiar  á  poboación
palestina.

7. Manifestar  o  seu  apoio  ás  conclusións  e  recomendacións  da  Comisión
Internacional Independente de Investigación sobre os territorios palestinos
ocupados,  establecida  polo  Consello  de  Dereitos  Humanos  da  ONU,  que
denuncia  a  comisión  de  actos  xenocidas  en  Gaza  e  reclama  a  adopción  de
medidas inmediatas para protexer a poboación civil e garantir o cumprimento do
Dereito Internacional.

8. Apoiar as iniciativas e medidas adoptadas pola Unión Europea en defensa
do Dereito Internacional Humanitario, a protección da poboación civil palestina
e a promoción da paz e da solución de dous Estados.

9. Reiterar o apoio da Unión Europea e a Liga Árabe á Declaración de Nova
York, adoptada na conferencia internacional da ONU presidida por Francia e
Arabia  Saudita,  en  favor  da  solución  de  dous  Estados,  instando  a  Hamás  a
desarmarse  e  entregar  o  control  de  Gaza  á  Autoridade  Palestina  baixo
supervisión internacional.

10. Reclamar o acceso completo, seguro e sen restricións da axuda humanitaria
á  poboación  palestina,  conforme  aos  principios  de  imparcialidade,
independencia e neutralidade, e rexeitar o uso da asistencia humanitaria como
instrumento de guerra.

11. Manifestar o compromiso deste Concello coa solución de dous Estados, coa
legalidade internacional, a defensa dos dereitos humanos e a paz, así como a
súa  solidariedade  co  pobo  palestino,  especialmente  con  quen  foron  vítimas

directas  da  violencia,  do  desprazamento  forzoso  ou  da  destrución  dos  seus
fogares e infraestruturas.

12. Tras a situación dos feitos das últimas horas coa frotilla de axuda humanitaria a
Gaza solicitar a liberación inmediata dos detidos por Israel de forma irregular e
arbitraria. 

13. Dar traslado do presente acordo ao Presidente do Goberno, ao Ministerio de
Asuntos  Exteriores,  Unión  Europea  e  Cooperación,  aos  voceiros  dos  grupos
parlamentarios do Congreso e do Senado, ao Parlamento Europeo, á Embaixada
do Estado de Palestina  en España e á  Federación Española de Municipios  e
Provincias (FEMP).

En Valdoviño, a 2 de outubro de 2025.

Asdo Rosana García López

O  Pleno  da  Corporación  en  votación  ordinaria  e  por  unanimidade  dos  seus
membros á sesión, acordou a aprobación da moción, coa abstención do PP,  para o
apoio ao Pobo Palestino e a favor da Paz en Gaza.

4º.- ROGOS E PREGUNTAS.-

Constan no arquivo audiovisual incorporado a Acta.

   ACTA DE REUNION
Generada el Viernes,  3 de Octubre de 2025 13:48:06
=============================================================

Asunto     : Pleno ordinario de 2 de outubro de 2025
Legislatura: Mandato 2023-2027
Órgano     : Pleno
Fecha Inici: Jueves,  2 de Octubre de 2025 20:00:00
Fecha Fin  : Jueves,  2 de Octubre de 2025 21:00:39
Parte      : Pleno ordinario de 2 de outubro de 2025
Duración   : 01:00:39

- HTML -----------------------------------------------------------------------------

https://valdovino.seneca.tv:443/watch?
id=ZDVkNDQ4ZTEtY2Q5OS00NDA4LTlhMTAtMWRhNjUyNDM3OTFi

- Media (MASTER) -------------------------------------------------------------------

[1] Video H264, 720p, Mono, 494 MiB

Url  -
https://valdovino.seneca.tv:443/s/dX4Rzh9mU1aMcN2ieVX1z28kTlNI05ANKG7bLf
mLdlYjLgWH.mp4
SHA512  -
e9cbfefab13dbf4795896233213ce6feff7fe176859fc5fe9ac56f19dbc8315ead64ccd
b9e5bbe4541d7024f249fc7374d143ea854d82892cc6d51d9d2cfcd4c

- Media (PROXYS) -------------------------------------------------------------------

[1] Video H264, 480p, Mono, 372 MiB
Url  -
https://valdovino.seneca.tv:443/s/8x7AK3zouX9puXdMGcyaCiyQE5ym3UsZfQmZTct
gMlYMNAoF.mp4
SHA512  -
8e22c2101b69657987fa5656d50ae5020abb5777a1809f90a36cd5d7c209910a2ed1f31
b96d498e2c9388a989d5aeffc8b6eba57e376366628ff4424b4f9a23a

- Minutaje -------------------------------------------------------------------------

00:00:00   : 1º.- Aprobación, se procede, dos borradores das actas das sesións
             anteriores: 07.08.2025 (ordinaria) e 04.09.2025 (ordinaria).

00:00:40   : 2º.-Dar conta da aprobación e rendición das liñas fundamentais do
             presuposto 2025/2026.

00:01:51   : 3º.- Dar conta de decretos da alcaldía emitidos no mes de
             setembro de 2025.

00:02:29   : Fora da Orde do Dia -Manifesto de apoio ao Pobo Palestinao e a
             favor da paz en Gaza

00:31:45   : 4º.- Rogos e preguntas

01:00:39   : [FIN]                             
-- o --

                            
Sen máis asuntos que tratar,  o Sr.  Alcalde-  Presidente,  da por rematada e levanta a
sesión sendo ás vinte e unha horas deste día, do que como Secretaria, estendo a presente
Acta e CERTIFICO.

Conforme o artigo 3 do Decreto 24/2018, de 15 de febreiro, sobre os libros de actas e de
resolucións das entidades locais galegas, a presente Acta, identificada co nº 12/2025,
incorpórase ó Libro Electrónico de Actas do Pleno correspondente ao ano 2025.

/Asinado e datado na marxe do documento pola secretaria municipal e polo sr. Alcalde/

